
Documento asinado

YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesion extraordinaria e urxente
do 21 de abril de 2023, adoptou o seguinte acordo:

2.- OUTORGAMENTO DAS AXUDAS MUNICIPAIS A FAMILIAS CON FILLOS E
FILLAS EN ENSINO OBRIGATORIO. EXPTE. 26298/332.

Visto o informe de fiscalizacion do 21/04/2023, dase conta do informe-proposta de data
20/04/2023, asinado pola xefa do Servizo de Educacion, o concelleiro-delegado de Area e
polo concelleiro-delegado de Orzamentos e Facenda, que di o seguinte:

1.- A Xunta de Goberno Local, na sesion ordinaria do 24 de novembro de 2022 adoptou os
seguintes acordos:

- Aprobar o gasto por importe total de 5.200.000,00 (cinco milléns douscentos mil) euros, que se
imputaran con cargo a aplicaciéon orzamentaria 3260.480.0002 “Plan extr. axudas familias fillos
escolarizados” dos orzamentos xerais do Concello de Vigo do exercicio orzamentario do ano
2022.

- Aprobar a Convocatoria, o Extracto da mesma e as Bases Reguladoras para a concesion de
axudas municipais a familias con fillos e fillas en ensino obrigatorio, que se achegan no
expediente.

- Publicar, unha vez aprobadas, a Convocatoria e as Bases Reguladoras para a concesién de
axudas municipais a familias con fillos e fillas en ensino obrigatorio no BOPPO, no portal de
transparencia e na paxina web do Concello de Vigo (www.vigo.org), ademais a convocatoria na
Base de Datos Nacional de Subvencions (BDNS).

2.- As referidas bases foron publicadas no Boletin Oficial da Provincia de Pontevedra (BOPPO)
nam. 228, de 29 de novembro de 2022 e o e o extracto da convocatoria remitido pola BDNS no
BOPPO num. 231, do 2 de decembro de 2022, asi como na paxina web do Concello de Vigo
(www.vigo.org). Conforme a base décima o prazo de presentacién de solicitudes foi de dous
meses contados a partir do dia seguinte a data de publicaciéon do dito extracto da convocatoria,
finalizando o prazo o 02/02/2023, no que resultou a presentacion de 19.117 solicitudes.

3.- A base segunda das reguladoras das “Axudas Municipais a familias con fillos e fillas en ensino
obrigatorio” establece que a concesidn destas axudas realizarase en réxime de concorrencia
competitiva sen establecer comparacion entre as solicitudes e sen fixar unha orde de prelacion
entre as solicitudes presentadas que retnan os requisitos establecidos nestas bases.

4.- A contia das axudas sera de 205,00 (douscentos cinco) euros por cada fillo/a escolarizado/a
que reuna os requisitos establecidos que se imputaran con cargo a aplicacion orzamentaria
3260.480.0002 “Plan extr. axudas familias fillos escolarizados”, dotada con 5.200.000,00 euros.

5.- As solicitudes presentadas foron verificadas comprobandose en cada unha o cumprimento dos
requisitos esixidos nas bases e a presentacién da documentacion requirida, resultando:

- 15.325 solicitudes cumpren os requisitos da convocatoria polo que procede a concesion da
axuda (Anexo 1).

- 1.955 solicitudes non acreditan o cumprimento dalgun requisito da convocatoria ou non
tefien achegada a documentacion esixida (Anexo 2). No dito anexo distinguense as
solicitudes parcialmente concedidas. Neste suposto conforme & base décimo primeira
procede requirir aos/as solicitantes para que no prazo de 10 dias habiles emenden a solicitude
ou completen a documentacion requirida.

6.- En data 19 de abril de 2023 reuniuse a Comision de Seguimento referida na base décimo
sexta. Nesta reunién dase conta a comision do resultado do proceso de verificacion das
solicitudes como se recolle no apartado anterior.

A vista destes datos, e dado que a finalidade destas axudas é a de paliar os efectos da actual
crise econdmica de xeito que os gastos inherentes ao novo curso escolar resulten menos
gravosos as familias, tendo en conta o actual contexto socio-econdmico motivado polos altos
niveis de inflacién e a alza dos prezos, que afecta en maior medida as unidades familiares con
menores a cargo, a Comisién de Seguimento propdn que se tramite a concesion das axudas das
solicitudes que cumpren os requisitos e, por outra parte, que se requira a emenda das solicitudes
incompletas ou que non acrediten o cumprimento dos requisitos.

Estas ultimas solicitudes, unha vez presentada a documentacion necesaria, volveran a ser obxecto
de verificacion e co resultado deste proceso formularase unha nova proposta de concesion das
axudas para as solicitudes nas que concorran os requisitos requiridos e de denegacion das
solicitudes que non xustifiquen o cumprimentos dos requisitos esixidos nas bases.

A presente proposta remitirase para informe preceptivo da Intervenciéon Xeral Municipal, con
caracter previo a adopcion do acordo pola Xunta de Goberno Local.

O drgano competente para a adopcién do presente acordo é a Xunta de Goberno Local de
conformidade co artigo 127.1.g) da Lei 7/1985, de 2 de abril, reguladora das bases do réxime
local.

Tendo en conta as Bases Reguladoras para a concesion de axudas municipais a familias con fillos
e fillas en ensino obrigatorio proponse a Xunta de Goberno Local o seguinte ACORDO:

PRIMEIRO.- Conceder aos/as solicitantes que se relacionan no Anexo 1 deste acordo as
“axudas municipais a familias con fillos e fillas en ensino obrigatorio” coa asignacién econémica
de 205 euros por cada filloffilla matriculado/a nun centro publico ou privado concertado en
Educacién Primaria, Educacion Secundaria Obrigatoria ou Educacion Especial situado no termo
municipal de Vigo, por importe total de 4.254.980,00 euros con cargo a aplicacién orzamentaria
3260.480.0002 “Plan extr. axudas familias fillos escolarizados”

SEGUNDO.- Requirir aos/as solicitantes que se relacionan no Anexo 2 deste acordo para que no
prazo de 10 dias habiles, a contar dende a publicacién deste acordo, emenden a sua solicitude ou
completen a documentacion preceptiva, coa advertencia de que de non facelo asi, se lle tera por
desistido da sua peticion, logo da resolucion que debera ser ditada nos termos do artigo 21 da Lei
39/2015, do 1 de outubro, de procedemento administrativo comuin das administraciéns publicas
(LPACAP).

TERCEIRO.- Dispoiier a publicacion da relacion de axudas concedidas (Anexo 1) e a relacion de
solicitudes que procede que sexan emendadas (Anexo 2) na paxina web do Concello de Vigo

Concello de Vigo

www.vigo.org, no portal de transparencia e no Taboleiro de Editos, surtindo esta publicacion os
efectos da notificacion nos termos do disposto no artigo 45.1.b) da LPACAP.

Contra o presente acordo, que esgota a via administrativa, cabe a interposicién de recurso de
reposicion ante o érgano que o dita no prazo dun mes ou recurso contencioso-administrativo ante
os Xulgados do Contencioso-Administrativo de Vigo no prazo de dous meses, ambolos dous
prazos, contados a partir do dia seguinte a publicacién do acordo, de conformidade cos art. 123 e
124 da Lei 39/2015, de LPAC e 8.1 e 46.1 da Lei 29/98, RXCA. Porén, interposto o recurso de
reposicion non cabera interpofier recurso contencioso-administrativo ata que sexa resolto
expresamente o primeiro ou se produza a sUa desestimacién presunta polo transcurso do prazo
maximo dun mes establecido para ditar e notificar a resolucion.

ACORDO
A Xunta de Goberno local aproba a proposta contida no precedente informe.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

SGF/me.
V.e Pr.

O SEGUNDO TTE.ALDALDE, (RAL 21/04/2023)
Francisco Javier Pardo Espifieira.

